
XITATIMENDE XA VUHANGALASAMAHUNGU XA SARS:  

15 Khotavuxika 2022 – SARS yi lemukile xihehlo xa sweswinyana emahungwini na 

swiyenge swa mabulu (social media) leswaku Khomixinara wa SARS i mulawuri wa 

khamphani leyi n'wini ku nga Phuresidente Ramaphosa. Ku ringanyetiwa leswaku SARS 

yi miyerile mayelana na timhaka ta xibalo ta Phuresidente Ramaphosa. Ku yiwa 

emahlweni ku hehliwa leswaku Khomixinara u amukerile riqingho ku suka eka 

Phuresidente Ramaphosa ku pfuneta, hi ku ya hi nhlorhi, Khomixinara u a rile xikombelo. 

Khomixinara Kieswetter a hi naswona a nga se tshama a va mulawuri wa khamphani 

yin'wana na yin'wana leyi n'wini ku nga Ttn Ramaphosa. 

Loko a va Khomixinara hi Mudyaxihi 2019, Ttn Kieswetter, eku hlayiseni ka ku fuma ka 

kahle ku katsa na tipholisi leti faneleke, u tshikile vulawuri bya yena hinkwabyo. 

Ttn Kieswetter u landzelerile hi ku hetiseka vutinyikeri bya yena bya mfumo hi ku fambisa 

timhaka ta yena n'wini hi mukhuva lowu tumbuluxaka ntshembho wa vanhu naswona u 

ta ya emahlweni a endla tano. 

Swihehlo swa sweswinyana a swi hoxekanga ntsena kambe swi tlhela onha hi ku ringeta 

ku hlanganisa mahungu ma mavunwa mayelana na vulawuri lebyi ehleketeleriwaka bya 

Khomixinara eka xiboho xa SARS ku hlayisa xihundla xa muhakelaxibalo. 

Ntiyisiso wa xihundla xa vuxokoxoko bya muhakelaxibalo hi leswi vahakelaxibalo va swi 

kumaka hi boheko wo nyika vuxokoxoko byo helela eka SARS. Handle ka ntiyisiso wa 

xinawu wa xihundla, langutelo wa leswaku muhakelaxibalo u ta va ntiyiso no lulama eka 

vulawuri bya SARS.  Ntwanano lowu wu tsariwile enawini exikarhi ka SARS na 

vahakelaxibalo i masungulo ma sisiteme ya hina ya xibalo, handle ka wona SARS yi nge 

tirhi kahle. Nawu wu vula kahle eku vekeni ka swiyimo leswi Khomixinara wa SARS 

kumbe mutirhi un'wana na un'wana wa SARS a nga paluxaka vuxokoxoko bya 

muhakelaxibalo eka swona. SARS yi ta landzelela nawu. 



Khomixinara a nga kumangi riqingho ku suka eka Phuresidente Ramaphosa tanihileswi 

swi hehlisiwaka xiswona. Ehenhla ka swona, Khomixinara a nga tinghenelerisi kumbe ku 

tirhana na timhaka ta muhakelaxibalo hi yexe. SARS yi lava ku tiyisisa leswaku yi ta ya 

emahlweni yi tirhisa matimba ma yona eka milandzu hinkwayo ya xibalo handle ka 

nchavo, tintswalo kumbe ringhohe ku nga langutiwi xiave kumbe xiyimo xa 

muhakelaxibalo un'wana na un'wana. 

Mayelana na vuxokoxoko byo tala u komberiwa ku tihlanganisa na 

SARSMedia@sars.gov.za. 

